
Buot sámi ohppiin Norggas lea vuoigatvuohta oahpahussii sámegielas beroškeahttá gos orrot, báikkálaš oahpahusa dahje gáiddusoahpahusa bokte. Vuođđoskuvlla ahkásaš ohppiin, geat orrot sámegiela hálddašanguovllus, lea vuoigatvuohta oahpahussii sámegielas ja sámegillii buot fágain. Ohppiin sámi hálddašanguovllu olggobealde lea vuoigatvuohta oahpahussii sámegillii go unnimusat logi oahppi dan háliidit ja nu guhká go leat unnimusat guhtta oahppi joavkkus. Oahppit sámi hálddašanguovllus galget oažžut oahpahusa Oahppoplánabuktosa Máhttolokten 2020 – Sámi vuođul. Dat guoská maiddái ohppiide sámi hálddašanguovllu olggobealde go sii ožžot oahpahusa sámegillii.

Sámedikki mihttomearri oahpahussii lea ahte sámi servodagas lea máhttu, gealbu ja gálggat sihkkarastit iežaset giela, kultuvrra ja servodateallima (Sámedikki bušeahtta 2019). Oahpahus /sámegielas ja sámegillii lea mielde bidjamin vuođu dán mihttomeari juksamii. Vuoigatvuohta oahpahussii sámegielas ja sámegillii vuođđoskuvllas ja joatkkaskuvllas lea lága bokte mearriduvvon Lágas vuođđoskuvlla ja joatkkaoahpahusa birra, 6. kapihttalis.

Oahpponeavvut leat deaŧalaččat ollašuhttit ohppiid vuoigatvuođa oahpahussii sámegielas ja sámegillii. Dat boahtá ovdan earret eará KL06S evalueremiin. Joksan dihte oahpahusa višuvnna leat oahpponeavvut okta Sámedikki áŋgiruššansurggiin bušeahtain. Sámedikki mihttomearri oahpponeavvoráhkadeapmái lea ráhkadit sámi oahpponeavvuid vuođđooahpahusa oahppoplánabuktosa mielde. 

Sámedikkis lea ovddasvástádus ovdánahttit oahpponeavvuid sámegielaide vuođđooahpahussii 1.-13. jahkeceahkkái sihke dábálaš ja erenoamážit heivehuvvon oahpponeavvuid. Oahpponeavvobuvttadeddjiin, Sámedikki oahpponevvohagas ja oahpponeavvoportálas Ovttas/Akan/Aktesne lea ovddasvástádus oahpponeavvuid gaskkusteamis, vuovdaleamis ja juohkašumis. 

Sámedikki ulbmil lea fuolahit ollislaš ja beaktilis hálddašeami Sámedikki ovddasvástádussuorggis. Oahpponeavvoráhkadeapmi dáhpáhuvvá máŋgga dásis ja lađđasis, mánusa sisdoalu fágalaš ovddideami ja kvalitehtasihkkarastima rájes gitta giellanormerema, doarjjahálddašeami, iešguđet doaimmaheddjiid gaskasaš ovttasbarggu, ekonomalaš rámmaid ja láhkateavsttaid rádjai. 
Dán doaibmaplánas ovdanbidjá Sámediggi doaibmabijuid maiguin lea ulbmil sihkkarastit ráhkadit sámi oahpponeavvuid main lea buorre kvalitehta, earret eará dainna lágiin ahte buoridit buot lađđasiid oahpponeavvoráhkadeamis.

Oahpponeavvoráhkadeami doaibmaplána 2020-2023 galgá ođasmahttojuvvot. Áigumuš ođastemiin lea čuovvulit bohtosiid čađahuvvon doaimmain, dahkat dárbbašlaš rievdademiid gustovaš doaibmabijuin, identifiseret ođđa oahpponeavvodárbbuid, ja bidjat ođđa mihttuid ollislaš oahpponeavvohálddašeapmái. Dárbu ođasmahttimii boahtá ovdan Sámedikki vásáhusain deaivvademiin oahpponeavvobuvttadeddjiiguin, ohppiiguin váhnemiiguin, skuvlajođiheddjiiguin ja oahpaheddjiiguin, lassin vásáhusaide ortnega hálddašeamis. Ođasmahttimat bohtet maid ovdan čuovvovaš dokumeanttain: 

· Beaiveálgu-julggaštusas, politihkalaš vuođđu ovttasbargui 2021-2025 Sámediggeáigodahkii.
· Oahppoplánabuktosis Máhttolokten 2020 Sámi (fágaođastus)Sámedikki árvalusčoahkkimiin sámi oahpponeavvuid birra davvi-, julev- ja lullisámiguovllus
· VA-raporta 2021-26 Evalueren ja guorahallan Sámedikki organiseren oahpponeavvobuvttadeamis https://www.vista-analyse.no/site/assets/files/7092/va-apport_2021-26_evaluering_av_sametingets_tilskuddsordning_for_laeremidler.pdf
· Riikarevišuvnna guorahallan sámi ohppiid rievtti oahpahussii sámegielas ja sámegillii. Dokumeanta 3:5 (2019-2020)
Vuođđun dán bargui leat sámediggeráđi gulahallančoahkkimat oahpaheddjiiguin lulli-, julev- ja davvisámi guovlluin, sámi joatkkaskuvllaiguin, NetSam (sámi oahpaheaddjefierpmádat) ja oahpponeavvobuvttadeddjiiguin.  

Oahpponeavvoráhkadeami doaibmaplána 2020-2023 ođasmahttin lei galgat čađahuvvot 2021. Covid-pandemiija geažil eai lean plána doaibmabijuiguin vurdojuvvon ovdáneapmi ja sámediggeráđđi oinnii dan eanemus ulbmilažžan hoigadit ođasmahttima jagiin.  

Norgga Vuođđoláhka mearrida ahte stáhta galgá láhčit dasa ahte sámit sáhttet sihkkarastit ja ovddidit sámi giela, kultuvrra ja servodateallima. Oahpahuslága § 17 (1998) vuođul lea ohppiin vuoigatvuohta oažžut oahpponeavvuid girjegillii dahje ođđadárogillii. Sámi ohppiin ii leat dál lága bokte mearriduvvon vástideaddji vuoigatvuohta sámi oahpponeavvuide. Go oahpahusláhka addá sámi ohppiide vuoigatvuođa oahpahussii sámegielas ja sámegillii, de bidjá Sámediggi vuođđun ahte láhka dakko bokte addá ohppiide vuoigatvuođa sámi oahpponeavvuide. 

Máhttodepartemeanta geigii iežas ođđa oahpahusláhkaevttohusa 2021:s. Sámediggi lea árvalan ahte sámi ohppiid vuoigatvuohta sámi oahpponeavvuide ferte fuolahuvvot ođđa oahpahuslágas. Leat jođus konsultašuvnnat gaskkal Sámedikki ja Máhttodepartemeantta ođđa oahpahuslágas. 

[bookmark: _Toc139614484][bookmark: _Toc139620830][bookmark: _Toc134102980]2.2 Jahkásaš ekonomalaš juolludeamit
Máhttodepartemeanta addá jahkásaččat juolludusaid Sámedikki bargui oahpahusáigumušaiguin, das maiddái sámegiel oahpponeavvuid ráhkadeapmái ja buvttadeapmái. Maŋemus jagiid juolludusat lea lassánan fágaođasmahttinbarggu geažil.
Badjel bealli juolludusas oahpponeavvobuvttadeapmái lea geavahuvvon ohcanvuđot doarjjan oahpponeavvoráhkadeapmái, rámmašiehtadussii oahpponeavvobuvttadeddjiide, oahpponeavvoportálii Ovttas|Aktan|Aktesne  ja movttiidahttindoaibmabidjun oahpponeavvoráhkadeddjiid várás. Juolludus oahpponeavvobuvttadeapmái lea maid adnon juridihkalaš veahkkái, olgguldas evalueremii oahpponeavvoortnegis (2021) ja ođđa virgeresurssaide. 

Tabealla čájeha Sámedikki bušeahta oahpponeavvosuorggis.

	Bušeahtta oahpponeavvuide
	2019
	2020
	2021
	2022

	Oahpponeavvobuvttadeapmi
Sámedikki bušeahtta ohcanvuđot
Sámedikki bušeahtta rámmašiehtadusat
	
19 440 000
2 500 000
	
17 590 000
3 000 000
	
27 660 000
6 000 000
	
24 660 000
9 000 000

	Eará doaibmabidjut
Ovttas|Aktan|Aktesne
Movttiidahttindoaibmabijut
Evalueren oahpponeavvoortnegis
	
750 000
100 000
	
755 000
100 000
500 000
	
790 000
300 000
	
809 000
300 000

	Virgeresursa, 1 bistevaš ja 1 sadjásašvirgi jahkái
	

	
	

	1 800 0003


	Supmi juogadeapmái
	22 790 000
	21 945 00
	34 750 000
	36 569 000



[bookmark: _Toc134102981][bookmark: _Toc139614485][bookmark: _Toc139620831]2.3 Oahpponeavvoráhkadeapmi
Sámediggi lea eanaš oahpponeavvoráhkadeami vuolggahan ohcanvuđot doarjagiid bokte. Doarjagat leat juolluduvvon lágádusaide, fitnodagaide, servviide ja stáhta ja regionála doaimmaheddjiide mat ráhkadit oahpponeavvuid.
Sámediggi lea 2019: s almmuhan gilvovuođu almmolaš rámmašiehtadusháhkamii digitála oahpponeavvuid ráhkadeami várás. Gilvvohallan šluhttejuvvui váilevaš fálaldagaid geažil. Maŋŋil ođđa almmuhemiid 2020:s ja 2021:s, lea Sámediggi lihtodan guokte rámmašiehtadusa oahpponeavvobuvttadeapmái, mat leat máksojuvvon oahpponeavvo juolludusaid bokte 2020 ja 2021. 
Doaibmi fágaođastus buktá stuora dárbbu ođđa oahpponeavvuide mat leat heivehuvvon ođđa oahppoplánaide, mat leat váldojuvvon atnui 2020 rájes. Dan sivas lea Sámediggi rahpan vejolašvuođa álggahuvvon oahpponeavvoprošeavttaide guhkidit gárvvistanáigemeari ja lasi resurssaid heivehit oahpponeavvuid ođđa oahppoplánaide/LK20S.
2019:s šiehtaiga Sámediggi ja Ráđđehus, Sámedikki sávaldaga vuođul, ahte jahkásaš rámmajuolludeapmi iešguđet departemeanttain juolluduvvo čoahkes ovtta poasttas Sámediggái. 2019:s juolludii Máhttodepartemeanta Sámedikki bargui oahpahusáigumušaiguin 47.8 mill. ruvnno. Lassin oaččui Sámediggi 10 millijovnna ruvnno reviderejuvvon nationálabušeahta bokte, mii ollislaččat manai oahpponeavvoráhkadeami ohcanvuđot doarjjaortnegii.

2020 rájes ii boađe šat ovdan man olu Máhttodepartemeanta jahkásaččat juolluda Sámediggái. Oahpahusdirektoráhtta oaččui dattege 2020:s 15 millijovnna sámegielat digitála oahpponeavvuide.Čuovvovaš lei čállojuvvon stádabušeahta juolludusas sámi ulbmiliidda 2020 ovddas: “Vuođđooahpahusas galget buot fágat ođastuvvot 2020 čavčča rájes. Ođđa oahppoplánat fágaođastusa geažil, mielddisbuktet dárbbu ođđa oahpponeavvuide. Oažžun dihte buoremus beavttu juolludeamis mii galgá adnot jorgalit, heivehit ja ovdánahttit sámi oahpponeavvuid 2020:s, lea deaŧalaš ahte dán juolludeamis oaidná oktavuođa áŋgiruššama oahpponeavvuide fágaođastusas muđui ja ahte Oahpahusdirektoráhta gelbbolašvuohta geavahuvvo. Máhttodepartemeanta evttoha 2020:s juolludusa 15 mill. ruvnno jorgaleapmái, heiveheapmái ja ovdánahttimii sámegielat digitála oahpponeavvuide.”    

2021:s ja 2022:s oaččui Sámediggi 15 millijovnna ruvnno jahkásaččat, gaskaboddosaš juolludeapmin «Máhttodepartemeanttas. Stádabušeahta 2021 mielde: 
Vuođđooahpahusas galget buot fágat ođastuvvot 2020 čavčča rájes. Ođđa oahppoplánat fágaođastusa geažil, mielddisbuktet dárbbu ođđa oahpponeavvuide. Máhttodepartemeanta evttoha danin 2021:s gaskaboddosaš juolludusa Sámediggái 15 mill. ruvnno oahpponeavvuide kap. 226, poasta 21 bokte man sáhttá oaidnit oktavuođas eará juolludemiiguin maid Sámediggi geavaha seammá ulbmilii. Ortnegii gullet jorgaleapmi, heiveheapmi ja ovdánahttin sámegielat digitála oahpponeavvuid. Máhttodepartemeanta evttoha 2021:s juolludeami 15 mill. ruvnno jorgaleapmái, heiveheapmái ja ovdánahttimii sámegielat digitála oahpponeavvuid.»

Dasa lassin oaččui Sámediggi čakčat 2020 juolluduvvon 5 millijovnna ruvnno Oahpahusdirektoráhtas sámegielat digitála oahpponeavvuide, duogážin lei: « lassin juolludusreivii 6-2020 Oahpahusdirektoráhttii lea bargogohččumis 2020-029 instruerejuvvon ahte 5 mill. ruvnno várrejuvvojit sámegielat digitála oahpponeavvuide». Oahpahusdirektoráhtta mearridii, dialogas Sámedikkiin, ahte juolludus fievrreduvvo Sámediggái ja lea mielde Sámedikki doaibmi ortnegis oahpponeavvobuvttadeamis jagi 2020. Dát juolludus manai ollislaččat ohcanvuđot oahpponeavvoortnegii.

Hehttehus juolludemiin mat bohtet gasku doaibmajagi, lea ahte sámediggi ii oaččo vejolašvuođa ollislaččat plánet mo geavahit juolludemiid.

Stádabušeahta 2023 evttohusas lea dát várrejupmi unniduvvon 6 millijovnna ruvdnui. Juolludusa evttohusas lea čuovvovaš sátnehápmi: Ođđa oahppoplánat fágaođastusa geažil, mielddisbuktet dárbbu ođđa oahpponeavvuide. Danin 2020:s, 2021:s ja 2022:s juolluduvvui gaskaboddosaččat ruhta sámegielat oahpponeavvuide, man sáhttá oaidnit oktavuođas eará juolludemiiguin maid Sámediggi geavaha seammá ulbmilii. Ortnegii gullet jorgalit, heivehit ja ovdánahttit sámegielat digitála oahpponeavvuid. Sivas go ain lea stuora dárbu sámegielat oahpponeavvuide, evttoha Máhttodepartemeanta juolludusa 6 mill. ruvnno dása ja Sámediggái kap. 226, poasta 21 bokte 2023:s.  
Sámediggi árvvoštallá dát geahpedeapmi dagaha negatiiva váikkuhusaid ovdánahttimis sámegielat oahpponeavvuid 2023:s. Mii fertet vuoruhit unnit viidodaga oahpponeavvuin- sihke deaddiluvvon ja digitála, ja vuoruhit dušše moadde fága.  

Sámediggi juolluda jahkásaččat doarjagiid ovdánahttit vuođđooahpahusas dábálaš ja erenoamáš heivehuvvon oahpponeavvuid, sihke davvi-, julev- ja lullisámegillii ja lea 2020 rájes lassin šiehtadan guokte rámmašiehtadusa oahpponeavvoráhkadeapmái.

Sámedikki bajilgovat čájehit álggahuvvon oahpponeavvoprošeavttaid (mielddus 1) ja válmmastuvvon oahpponeavvuid áigodagas 2020-2022 (mielddus 2). Oahpponeavvut ráhkaduvvot dahje heivehuvvojit LK20S vuođul.

Oahpponeavvoráhkadeapmi álggahuvvo jahkásaččat Sámedikki vuoruhemiid vuođul. Dáhpáhuvvan lea ahte jahkásaš vuoruheamit leat sirdašuvvon váilevaš ohcamiid dahje váilevaš doarjjaruđaid geažil. Sámedikki doarjjaoažžuin lea 3,5 jagi áigemearri válmmastit oahpponeavvu dan rájes go ožžot doarjaga. 2020 rájes lea áigemearri oaniduvvon golmma jahkái, oassin barggus dahkat oahpponeavvoráhkadeami beaktileabbon. Ain dáhpáhuvvá ahte oahpponeavvoprošeavttat maŋŋonit ja ahte buvttadanáigi lea badjel golbma jagi. Sivat maŋŋonemiide leat máŋga ja dat válddahuvvojit oasis “Hástalusat, árvvoštallamat, dárbbut ja doaibmabijut”.

2020:s gitta 2022 (golggotmánu) rádjái leat registrerejuvvon 127 almmuheami. Dát lohku sisttisdoallá sihke dábálaš ja erenoamáš heivehuvvon oahppogirjjiid, digitála resurssaid ja eará oahpporesurssaid vuođđo- ja joatkkaoahpahussii, lulli-, julev- ja davvisámegillii.

Almmuhuvvon oahpporesurssain leat 50 digitála oahpponeavvut. Ovcci dain leat e-girjjit dahje pdf- fiillat. Eará almmuheamit leat digitála oahpponeavvut main lea alla teknihkalaš funkšunalitehta, 11:s dain almmuhemiin lea Feide- sisaloggendoaibma. Dát čájeha buori ovdáneami dan ektui ahte digitála oahpponeavvut šaddet eanet interaktiiva ja dain lea buoret teknihkalaš funkšunalitehta. Mis lea veahá lassáneapmi oahpponeavvuin mat gokčet universála hábmen gáibádusaid ja main lea Feide- sisaloggendoaibma. Sámedikkis lea gáibádus ahte digitála oahpponeavvuin mat leat álggahuvvon 2019 rájes galgá leat Feide- sisaloggendoaibma ja Sámediggi lea 2020 rájes eanet vuoruhan digitála oahpponeavvuid. Sámediggi vuordá boahttevaš digitála almmuhemiin lea alla digitála kvalitehta. 

Sámediggi lea juovlamánu 2020 rájes vuolggahan guokte rámmašiehtadusa oahpponeavvoráhkadeapmái. Davvi Girji AS galgá buvttadit digitála oahpponeavvuid fágas davvisámegiella vuosttašgiellan 1.-10.ceahkkái, ja LearnLab AS galgá buvttadit oahpponeavvuid fágas julevsámegiella vuosttašgiellan 1.-10.ceahkkái. Sámediggi dahká diŋgojumiid jahkásaččat  rámmašiehtadusa siskkobealde. 

Davvisámegillii leat almmuhuvvon dahje álggahuvvon oahpponeavvoprošeavttat main leat neahttavuđot dahje digitála komponeanttat sámegielfágain ja muhtin fágain dego vuođđooahpahusas servodatoahpus, lášmmohallamis, luonddufágas ja biebmu ja dearvvašvuođas. Joatkkaoahpahusas leat ges álggahuvvon prošeavttat duojis ja boazodoallofágain. Julevsámegillii ja lullisámegillii gávdnojit oahpponeavvut ja álggahuvvon oahpponeavvoprošeavttat muhtin dásiin sámegielfágas, servodatoahpus ja duodjefágas. Oahpponeavvodilli lea buorránan 2022:s  go leat sihke almmuhuvvon ja álggahuvvon eanet oahpponeavvoprošeavttat buot dásiin sámegielfágas. 

Oasit neahttavuđot digitála oahpponeavvuin sámegillii  leat almmuhuvvon pdf-fiilan dahje e-girjin álkes doaibmamiin, nuvttá ja almmá sisaloggema haga. Muhtun lullisámegielat oahpponeavvut joatkkaskuvladássái leat almmuhuvvon nationála digitála oahppanarenai /NDLA. Osiin neahttavuđot digitála oahpponeavvuin almmuhuvvon maŋemus guovtti jagis lea alla interaktiiva dássi Feide- sisaloggendoaimmain. 

Davvisámegillii leat nu mo ovddit jagiid almmuhuvvon eanemus oahpponeavvut, lulli- ja julevsámegiel guovlluid ektui. Das lea oktavuohta go leat uhccán čállit ja fágalašresurssat lulli- ja julevsámegiel guovlluin. Gáibiduvvo nanu nannen dán guovtti sámegielas, vai eanet resursaolbmuid rekruteret

Sámediggi lea maŋemus jagiid addán doarjaga ovdánahttit oahpponeavvuid fáttáin mat eai leat doarvái vuoruhuvvon. 2017:s Sámediggi juolludii doarjaga davvisámegielat givssideami eastadeaddji oahpponevvui nuoraidskuvladássái. Dát oahpponeavvoprošeakta válbmejuvvui ja almmuhuvvui 2020:s. 

Erenoamáš heivehuvvon oahpponeavvuid oktavuođas leat ráhkaduvvon dahje álggahuvvon resurssat mánáidgárddiide ja oahpponeavvut smávvaskuvladási ohppiide. Dát guoská ovddimusat fáttáide giellaoahppan ja -ovdáneapmi buot golmma sámegielas, mearkkas hállamii ja mearkagielas. Dál váilot ollu erenoamáš heivehuvvon oahpponeavvut ohppiide gaskadási rájes gitta joatkkaoahpahusa rádjai. 

Sámediggái lea stuora hástalus ahte bohtet unnán ohcamat erenoamáš heivehuvvon oahpponeavvuide. Njulgen dihte dán lea Sámediggi 2020 rájes gáibidan ahte fágaidrasttildeaddji oahpponeavvut (álbmotdearvvašvuohta ja eallimis birgen, demokratiija ja borgárvuohta ja guoddevaš ovdáneapmi) galget sisttisdoallat ovtta dahje máŋga komponeanta mat heivejit ohppiide geat dárbbašit erenoamáš heiveheami. Mii leat addán doarjaga gávcci prošektii dáid fáttáid siskkobealde. 2022:s válbmejuvvo golbma prošeavtta, ja golbma prošeavtta vurdojuvvojit válbmanit dán jagi. Okta prošeakta vurdojuvvo válbmanit 2023:s ja okta 2024:s. 

2019:s Sámediggi juolludii 3 millijovnna ruvnno doarjjan guovtti oahpponeavvoprošektii mat gokčaba ovtta dahje eanet dáin fáttáin: rumaš; seksualitehta ja rájáid bidjan; gárrenmirkkuid, veahkaválddi ja illasteami eastadeapmi; loavkideami, gutnehuhttima ja vealaheami eastadeapmi. Goappaš prošeavttat almmuhuvvo 2021:s.

Movttiidahttindoaibmabijut oahpponeavvobuvttadeddjiide biddjui 2022 bušeahtas 300 000 ruvnno. Lei plánejuvvon konferánsa oahpponeavvobuvttadeddjiide álggos 2020:s- ja de 2021:s, muhto dát ii čađahuvvon covid-pandemiija geažil. Sámedikki resursa dili geažil maŋiduvvui dát doaibma 2022:s maid. Ruđat leat sirdojuvvon oahpponeavvoráhkadeami ohcanvuđot doarjjaortnegii.

[bookmark: _Toc139614487][bookmark: _Toc139620833]3.1 Fágaođasmahttin
Sámedikkis lea váldi mearridit oahppoplánaid sámegiel fágain ja erenoamáš sámi fágain joatkkaoahpahusa várás, ja sámi sisdoalu nationála oahppoplánain.

Oahppoplánabuktosa bajitoasis (Bajitoassi - vuođđooahpahusa árvvut ja prinsihpat) boahtá ovdan ahte sámi skuvla galgá láhčit dasa ahte oahppit ožžot oahpahusa sámi árvvuid, giela, kultuvrra ja servodateallima vuođul. Deaŧalaš lea ahte sámi skuvllas lea buot sámi perspektiiva ja álgoálbmotperspektiiva, ja ahte biddjo deaddu dakkár  ávnnaslaš ja vuoiŋŋalaš kulturárbbiide go árbediehtu, duodji ja sohka- ja bearašgaskavuođat.

Buot sámi perspektiivvain oaivvilda Sámediggi ahte oahpahus ferte vuođđuduvvot dasa ahte sámit leat álbmot mii ássá njealji riikkas, sámegiella ja sámi historjá, sámi árvvut ja sámi servodagat Norggas leat oassin dakkár ollislašvuođas masa gullá olles Sápmi. Sámediggi deattuha ahte dat ferte ,boahtit ovdan sámi oahpponeavvuin.

Oahpahusa bokte galget oahppit oahpásmuvvat sámi álgoálbmoga historjái, kultuvrii, servodateallimii ja vuoigatvuođaide. Oahppit galget oahppat máŋggabealatvuođa ja variašuvnna sámi kultuvrras ja servodateallimis. Oahppoplánain lea sámi sisdoallu, juogo eksplisihtta dahje implisihtta, ja nannejuvvon sámi sisdoallu parallealla seammaárvosaš oahppoplánain.

Ođđa oahppoplánaid,LK20S (Máhttolokten 2020 Sámi) ja LK20 (Máhttolokten 2020), áigumuš lea oažžut eanet relevánta sisdoalu ja oktavuođa fágain, ja čielgasat ovdáneami ohppiid oahppamis. Gealbodoahpaga viiddiduvvon áddejupmi ásahuvvo ođđa oahppoplánaiguin. Oahppit galget oahppat árvvoštallat ja jurddašit kritihkalaččat. Viidáseappot lea sáhka das ahte háhkat máhtu ja gálggaid. Daid galgá sáhttit geavahit gávdnat čovdosii oahpes ja vieris diliin.

Oahppoplánain lea ođđa struktuvra unnánat ja eanet rabas gealbomihtut. Dat mearkkaša ahte oahpaheaddjái addojuvvo stuorra vejolašvuohta dulkot gealbomihtuid. Viidáseappot galget oahppoplána láhčit čiekŋalisoahppamii. Oahppoplánain leat golbma fágarasttideaddji ja servodahkii guoskevaš fáttát: álbmotdearvvašvuohta ja eallimis birgen, demokratiija ja borgárvuohta ja guoddevaš ovdáneapmi. Fágarasttideaddji fáttát galget vuoruhuvvot buot fágain main dat leat guovdilat. Sámi oahppoplánaide dat mearkkaša ahte sámi servodatberoštusat galget earuhuvvot eará nationála servodathástalusain, ja dat berre boahtit ovdan sámi oahpahusas, namalassii skuvllain mat čuvvot  oahppoplánabuktosa Máhttolokten 2020- Sámi.

Vuođđogálggat jotkojuvvojit. Digitaliseren lea ođđa oahppoplánabuktosis guovddážis. Digitaliseren ja teknologiijaovdánahttin leaba ja galgaba ain leat deaŧalaš oassi servodatovdáneamis. Biddjojit eanet ja eanet gáibádusat digitála reaidduid ja bálvalusaid  geavaheapmái, ja lasihit digitála gelbbolašvuođa.

Fága- ja diibmojuohku jotkojuvvo sámi ja nationála oahppoplánabuktosis/LK20S ja LK20. 
Dát galget ollašuhttit gáibádusaid eanet fágarasttideapmái, oaidnit oktavuođaid ja čatnasemiid fágas ja fágaid gaskkas, váldit vuhtii rabas gealbomihtuid ja ođđa gealbodoahpaga, ja láhčit čiekŋalisoahppamii, ja ovddastit árvoloktema. Bajitoassi – árvvut ja prinsihpat, leat láidesteaddjin oahppoplánaide. Buot dáid beliid fertejit ođđa oahppoplánat fuolahit.

Ođđa oahppoplánat váldoje atnui čakčat 2020, dásiid mielde. Dat leat vuođđun buot oahpahussii vuođđoskuvllas ja joatkkaskuvllas. Fidnofágaid ja lohkanráhkkanahtti oahpahusprográmmaid prográmmafágat váldoje atnui 2021:s ja 2022:s.

Fágaođasmahttima olis lea Sámediggi čakčat 2022 bidjan johtui barggu ovdánahttit oahppoplána fágas sámegiella ohppiide geain lea mearkagiella. Dá lea ovddasmannibargu go dán fágas ii gávdno ovdalaččas sámi oahppoplána.  

Oahpponeavvut dán fágii ovddiduvvot maŋit jagiid bušeahttaevttohusain. 


[bookmark: _Toc139614488][bookmark: _Toc139620834][bookmark: _Toc134102983]3.2 Digitaliseren
Digitaliseren skuvllas lea ja boahtá ain ollu rievdat ja ovdánit. Digitála oahpponeavvut movttiidahttet ja ovdánahttet oahppama dain iešguđetlágan fágain ja teknologiija siskkobealde. Skuvla ferte láhčit gelbbolašvuođa geavahit, hálddašit ja ovdánahttit teknologalaš veahkkeneavvuid ja čovdosiid. 

Digitaliseren lea nationála dásis vuoruhuvvon ja leat biddjon johtui áŋgiruššamat dán suorggis. Sámediggi áigu bargat dan ovdii ahte nationála áŋgiruššamat, dego digitála gelbbolašvuohta ja vuođđostruktuvra, eambbo fátmmastit sámi mánáidgárde- ja skuvlafálaldaga. 
Ovdalaš nationála digitála áŋgiruššamat eai leat heivehuvvon sámi oahpponeavvoráhkadeami dárbbuide. Sámegiel digitála oahpponeavvut gieđahallojuvvojit Dieđ. St. 31 (2019–2020) Sámegiela, kultuvrra ja servodateallima birra – Digitaliseren, gos čujuhuvvo ahte ráđđehus lea Teknologalaš skuvlaseahka (2019-2020) bokte addán doarjaga sámegielat digitála oahpponeavvuide (namuhuvvo eará sajis dokumeanttas). Stuoradiggedieđáhus ii gieđahala mihtuid viidáset áŋgiruššamii sámegielat oahpponeavvuin ja digitála vuođđostruktuvrras Teknologalaš skuvlaseahka doaibmaplánas, man rámma lea 450 millijovnna ruvnno juhkkojuvvon 5 jagi badjel. Stuoradiggedieđáhusa gieđahallamis, ášši 42/20 Dieđ. St. 31 (2019-2020) Sámegiela, kultuvrra ja servodateallima birra – Digitaliseren, čujuhuvvo ahte stuorát nationála doaibmabijut digitála oahpponeavvoráhkadeamis fertejit sisttisdoallat sámegielat oahpponeavvuid seammá dásis go dárogielat oahpponeavvuid. Dát boahtá váikkuhit lassáneami sámegielat digitála oahpponeavvuin ja buoridit sámegiel oahpahusfálaldaga. 

Ráđđehusa politihkalašjulggaštusas Hurdalsplattformen (2021-2025)boahtá ovdan earret eará ahte lassáneapmi gelbbolašvuođas, buoret rusttegat ja eanet oahppanarenat sáhttet váikkuhit eanet praktihkalaš ja máŋggabealat skuvlaárgabeaivái. Ráđđehus lea mearridan ovdánahttit digitála gelbbolašvuođa ja vuođđostruktuvrra strategiija mánáidgárdái, skuvlii ja joatkkaoahpahussii 2030 rádjái. 

[bookmark: _Toc139614489][bookmark: _Toc139620835]3.3 Gaskkusteapmi
Sámegielat oahpponeavvuid gaskkusteapmi dáhpáhuvvá ollu kanálaid bokte. Sámedikki oahpponeavvodoarjagiid vuostáiváldiin lea geatnegasvuohta vuovdalit ja juogadit almmuhuvvon oahpponeavvuid uhcimusat vihtta jagi almmuhanbeaivvi rájes. Almmuheaddjit muitalit ahte sii vuosttažettiin almmuhit oahpponeavvuid iežaset neahttasiidduin ja njuolgga diehtojuohkima bokte skuvllaide. Oahpponeavvut vuovdaluvvojit maiddái oahpahusásahusaid iešguđet lágidemiid oktavuođas.
Oahpponeavvoportálas Ovttas|Aktan|Aktesne, mii čatnasa Sámi allaskuvlii, lea diehtojuohkinovddasvástádus sámi oahpponeavvuid ja oahppanávdnasiid birra skuvllaide ja mánáidgárddiide. Portála bokte sáhttá maid luoikkahit ávdnasiid Sámedikki oahpponeavvoguovddážis. Sámediggi addá njuolggodoarjaga Ovttas|Aktan|Aktesne ja dát lea leamaš sullii seammá dásis olles áigodaga. 
Sámedikki oahpponeavvoguovddáš hálddaša ávnnasčájáhusa ja -luoikkaheami mánáidgárddiide, skuvllaide, studeanttaide ja earáide. Oahpponeavvoguovddáš lea Guovdageainnus ja Sámediggi hálddaša dan. Guovddážis lea dadjat buot sámegielat oahpponeavvut ja pedagogalaš ávdnasat davvi-, julev- ja lullisámegillii mat leat almmuhuvvon jagiid mielde. Dasa lassin leat sámi oahpponeavvut Sámedikki girjerádjosis Kárášjogas. 
Oahpponeavvoportálas Ovttas|Aktan|Aktesne lea buvttadanreaidu digitála oahpponeavvuid ráhkadeapmái ja digitála vuođđovuogádat oahpponeavvoávdnasiid juogadeami várás gos oahpaheaddjit ja earát sáhttet almmuhit resurssaid maid ieža leat ráhkadan. 
2020:s Sámediggi diŋgui olgguldas evaluerema ja guorahallama Sámedikki oahpponeavvoráhkadeami organiseremis. Evalueren sisttisdoallá oahpponeavvoráhkadeami doarjjaortnega ja árvvoštallama mo nannet oahpponeavvoguovddáža, dieđuid sámegiel oahpponeavvuid birra ja ieš guđetge gaskkusteami aktevrraid rolla (Rapporten VA-rapport 2021-26 Evaluering av Sametingets tilskuddsordning for læremidler). 
Evaluerenraporta čájeha buoridanvejolašvuođa oahpponeavvoráhkadeami organiseremis, hábmemis ja hálddašeamis ja mo sámi oahpponeavvut galget leat olámuttos. Jearahallamat čađahuvvon evaluerema oktavuođas meroštit ahte oahpaheaddjit vásihit heitot bajilgovva oahpponeavvuin. Lea dehálaš dovdet almmuhuvvon oahpponeavvuid, ja ahte dát leat olámuttos geavaheddjiide. Oahpponeavvut fertejit bures merkejuvvot, nu ahte daid lea álki gávdnat oahppoplánaid ja iešguđet dásiid gelbbolašvuođamihttuid ektui. Oahpponeavvoportála vásihuvvo váttisin geavahit. Reaidu berre buoriduvvot, vai eanet oahpaheaddjit sáhttet ja háliidit váldit dan atnui.

[bookmark: _Toc134102985][bookmark: _Toc139614490][bookmark: _Toc139620836]3.4 Davviriikkalaš ovttasbargu
Til Sametingets prosjekt - Grenseoverskridende samisk opplæring, er det bevilget 500 000 kroner i 2021 og det samme i 2022. Disse midlene er ikke en ordinær del av Sametingets læremiddelpost, de er en del av oppfølgingen av tiltakene i Váibmogiella (NOU: 2016:18 Hjertespråket Forslag til lovverk, tiltak og ordninger for samisk språk). Bevilgningen er gått til arbeidet med å utforme og implementere erklæringen, Felles verdigrunnlag og overordnede prinsipper til barnehagetilbudet og for opplæring i skolen over hele Sápmi, og til samarbeidet om et felles læremiddel i historiefaget for skolene i Sápmi.
Sámedikki prošektii- Rádjarasttideaddji skuvlaovttasbargu Sámis, lea juolluduvvon 500 000 ruvnno sihke 2021: s ja 2022:s.  Dát ruđat eai leat oassin Sámedikki dábálaš oahpponeavvopoasttas, dat leat oassin Váibmogiella (NAČ 2016:18 )doaibmabijuid čuovvuleamis.Juolludus lea adnon bargui hábmet ja implementeret julggaštusa, Oktasaš árvovuođđu ja bajit doaibmaprinsihpat bajásgeassimii ja oahpahussii miehta Sámi, ja ovttasbargui ráhkadit oktasaš oahpponeavvu historjáfágas miehtá Sámi.


[bookmark: _Toc139614491][bookmark: _Toc139620837][bookmark: _Toc134102986]4 Árvvoštallamat ja doaibmabijut

[bookmark: _Toc134102987][bookmark: _Toc139614492][bookmark: _Toc139620838]4.1 Árvvoštallamat oahpponeavvoráhkadeamis (oahppoplánat ja digitaliseren)
[bookmark: _Toc134102988]Vaikke vel sámegielat oahpponeavvut leat ge ovdánan dássidit, de ii leat Sámediggi oahppoplánaáigodagas Máhttolokten 06 Sámi juksan dan mihttomeari ahte sáhttit fállat sámegielat oahpponeavvuid davvi-, julev- ja lullisámegillii buot fágain ja dásiin. Lea maid stuorra váili sámegielat digitála oahpponeavvuide main lea alla kvalitehta. Doaba alla kvalitehta lea čilgejuvvon Njuolggadusat ohcanvuđot doarjja  - Oahpponeavvoráhkadeapmi.

Leat ain boarrásat oahpponeavvoprošeavttat  mat eai leat válmmastuvvon.Váldosivva lea go leat uhccán čállit ja jorgaleaddjit, oahpponeavvobuvttadeami evaluerenraporta 2021 maid konkluderii dán. Sámediggi lea dássedit čuovvulan lágádusaid,ja lea jođáneappot loahpahan oahpponeavvoprošeavttaid main ii leat vurdojuvvon ovdáneapmi. Oahpponeavvoprošeavttat mat ožžot guhkiduvvon gárvvistanáigemeari dagahit ahte Sámedikki juolluduvvon doarjagiid foanda mii ii leat máksojuvvon oahpponeavvoráhkadeddjiide stuorru. 

Lea erenoamáš dehálaš buoridit olámutto oahpponeavvuide, dál go leat ođđa oahppoplánat buot fágain. Dán geažil lea leamaš 2021:s ja 2022:s 15 millijovnna ruvnno gaskaboddosaš lassáneapmi departemeanta jahkásaš rámmajuolludeamis, sámi oahpponeavvoráhkadeapmái. Lea gáibideaddji plánet mo geavahit gaskaboddosaš rámmajuolludeami, muhto dát juolludeamit leat dahkan Sámediggái vejolažžan nannet oahpponeavvoráhkadeami earret eará ásahit rámmašiehtadusaid oahpponeavvobuvttadeddjiiguin, ja lasihit olmmošlaš kapasitehta. Departemeanta evttoha 9 millijovnna unnideami dán juolludeamis 2023:s. Mii boahtit šaddat vuoruhit unnit oahpponeavvuid- sihke deaddiluvvon ja digitála, ja vuorihit unnánat fágaid.    

Sámediggi oaidná ahte ovddasvástádus sámi oahpponeavvoráhkadeapmái ain lea hástaleaddji, muhto oaidnit positiivvalaš ovdáneami oahpponeavvubuvttadeamis, departemeanta rámmajuolludeami lassáneapmi ja jahkásaš lassáneapmi válbmejuvvon oahpponeavvuin (geahča mielddus 2). Ovddideaddjibirrasis leat ollu lađđasat, smávva giellabirrasat, smávva lágádusat ja unnán čállit, ja dat gáibida sierranas áŋgiruššama ja čuovvuleami máŋgga dásis ja birrasis. Dát dilli báidná sámi oahpponeavvosuorggi sakka. Sámediggi lea maŋemus jagiid juolludan doarjaga stuorát lágádusaide sámi oahpponeavvobuvttadeapmái. Viidáseappot lea Sámedikki rámmašiehtadusat lassánan dán áigodagas, 2,5 millijovnnas gitta 9 millijovnna ruvdnui. Dát lea váikkuhan dasa ahte Sámedikki vuoruheamit, fágain main lea dárbu oahpponeavvuide, leat gokčojuvvon buoret go ovdal. 

Lágádusain ja ráhkadanbirrasiin leat hástalusat go leat unnán čállit ja giellaresurssat mat sáhttet ráhkadit oahpponeavvuid ollesáiggis. Oahpponeavvuid ráhkadit dávjá oahpaheaddjit oasseáiggis ja nu gilvalit lágádusat vátna fágaresurssaid alde skuvllaiguin ja eará ásahusaiguin. Oasseáigebargu mánusráhkademiin mielddisbuktá dávjá maŋŋonemiid, muhto dilli lea buorránan go lágádusat leat virgádan eanet davvisámegielat čálliid. Vátna resurssaid geažil ii leat álo vejolaš gávdnat sadjásaččaid ja liigeresurssaid dan bargui. Mis dáhpáhuvvá maiddái ahte oahpponeavvoráhkadeapmi ii álggahuvvo go eai leat čállit dahje jorgaleaddjit. Dat guoská erenoamážit julev- ja lullisámi oahpponeavvuide. Eahpedievaslaš jorgalanprográmmaid geažil gaskal sámegielaid ii leat dán rádjai leamaš vejolaš čađahit buohtalasalmmuhemiid jorgaleami. Oasseproseassat ovddidit julev- ja lullisámegiela terminologiija lassin oahpponeavvoráhkadeapmái, leat dávjá mielddisbuktán guhkit buvttadanáiggi.

Ráddjejuvvon gánnáhahttivuohta ja ahte leat unnán čállit ja jorgaleaddjit, váikkuha maiddái ráhkadeddjiid vejolašvuhtii ovdánit, ja čuovvulit teknologalaš ovdáneami digitála oahpponeavvosuorggis.

Sámediggi gokčá oahpponeavvobuvttadeddjiid ráhkadangoluid ollásit dihto meroštallannjuolggadusaid vuođul. Sámediggi ii leat dán áigodagas ráddjejuvvon bušeahttarámma ja iešguđet fágasurggiid ja dásiid stuorra dárbbuid geažil oaidnán vejolažžan ollásit ruhtadit divrras digitála oahpponeavvuid ráhkadeami. Sámediggi lea dorjon daid digitála oahpponeavvuid ráhkadeami joatkkaoahpahusa várás, mat muhtumassii ruhtaduvvojit eará instánssaid bokte stáhtas, fylkkagielddain ja gielddain.

Dáid iešguđet nationála digitálaáŋgiruššamiid oktavuođas ráhkaduvvot guorahallamat dárbbuide ja hástalusaide guoskevaš beliin. Sámediggi áigu bargat dan ala ahte ráhkaduvvot guorahallamat sámi oahpahussuorggi dárbbuid ektui ja implementeremis fertejit sámi dárbbut ja doaibmabijut spesifiserejuvvot. Lea dárbbašlaš áhte departemeanta evaluere mo sámi skuvllat ja mánáidgárddit fátmmastuvvo ovddit áŋgiruššamis, ja deive go doaibmabijut sámi mánáidgárde- ja skuvlafálaldaga dárbbuid. Ferte árrat proseassas váldot vuhtii heivehit infrastruktuvrra sámi geavaheddjiide, ovdamearkka dihte  juoga nu álki ahte lea heivehuvvon sámegielat geavaheapmái, sámi bustávaid ferte sáhttit atnit. 

[bookmark: _Toc139614493][bookmark: _Toc139620839]4.1.1 Doaibmabijut oahpponeavvoráhkadeamis (oahppoplánat ja digitaliseren)
Doaibmabijuin 2020-2023 doaibmaplánas lea muhtin oassi čađahuvvon,muhtin doaibmabijut leat ges leamaš hástaleaddjit čađahit. Mii leat de oaidnán dárbbu revideret doaibmabijuid. Sámediggi lea dán áigodagas geavahan eanet resurssaid láhčit dili rekrutteremii ja oažžut gealboloktema sámi oahpponeavvoráhkadeami birrasiin, ja álggahit ovttasbarggu doaimmaheddjiid gaskkas geain lea iešguđetlágan gelbbolašvuohta. 

Fágaođasmahttin ja digitaliserenstrategiija bidjaba ođđa ja stuorra gáibádusaid ja vuordámušaid sámegielat oahpponeavvuid ráhkadeapmái. Vai Sámediggi galgá sáhttit fuolahit dán ovddasvástádusa, de fertejit muhtun rámmaeavttut leat sajis. Mis fertejit leat bargonávccat ja bajimus struktuvra mii fuolaha sámi perspektiivva lágain, nationála láidestusain ja doaibmabijuin oahpponeavvoráhkadeami várás.

Sámediggi áigu joatkit vuoruhit digitála oahpponeavvuid, mat duhtadit dálá láhkagáibádusaid ja vuordámušaid. Dasa lassin áigut ain vuoruhit fáddávuđot oahpponeavvuid, dálá oahpponeavvuid revideremiid ja dárogielat oahpponeavvuid jorgaleami ja heiveheami sámegillii. Dáinna lágiin sáhttit joksat eanet buvttadanmuni ja beavttálmahttima stáhta ruđain.

Ain váilot sámegielat oahpponeavvut ja lea dárbu jođánit válbmet oahpponeavvuid, danin áigu Sámediggi joatkit vuoruhit prošeavttaid main lea beaktilis buvttadanáigi. Árvvoštallan sáhttá go plánejuvvon oahpponeavvu jorgaluvvot ja/ dahje heivehuvvot dahje lea go ođđa ovdánahttin eanemus ávkkálaš, ferte ain dahkkot ja mearriduvvot ohccis, gii galgá čađahit prošeavtta. Danin go válljejumit leat sorjavaččat oahpponeavvobuvttadeaddji kapasitehtas, resurssain čálliid/jorgaleddjiid ektui ja makkár fágasurggiid oahpponeavvu galgá gokčat

Departemeanta lea ráhkadan kvalitehtakriteriaijaid máŋgga fágii. Áigumuš kvalitehtakriteriaijain lea vuođđooahpahusa iešguđet aktevrraide addit vuođu dahkat ollislaš árvvoštallama oahpponeavvuin. Oahpponeavvuid válljen ja geavaheapmi lea mearrideaddji oahppi oahppanbohtosii. Sihkkarastin dihte ahte oahpponeavvuid sisdoalus lea  kvalitatiiva buorre dássi ja ahte leat Máhttolokten 2020-sámi vuođul ráhkaduvvon, oaidná Sámediggi dárbbašlažžan bidjat johtui barggu ovdánahttit kvalitehtakriteriaijaid sámegielat oahpponeavvuide. 

Leat iešguđetlágan dárbbut sámegiela hálddašanguovllu siskkobealde ja olggobealde. Sámediggi ferte geahččalit fuolahit iešguđet dárbbuid buoremus lági mielde. Mii fertet áimmahuššat dálá gealbobirrasiid ja mii fertet ohcat dakkár ođđa organiserenvugiid ja birrasiid erenoamážit julevsámi ja lullisámi guovllus, mat sáhttet váikkuhit eanet oahpponeavvoráhkadeapmái. Sámediggi árvvoštallá ásahit koordináhtorvirggiid oahpponeavvoráhkadeapmái julev- ja lullisámi guovllus. Dáin guovlluin ferte beavttálmahttit oahpponeavvoráhkadeami, mii gáibida ahte Sámediggi geahčada ođđa vejolaš struktuvrraid oahpponeavvoráhkadeami hálddašeamis.

Sámediggi berošta das ahte ohppiin geat ožžot sámegielat gáiddusoahpahusa leat buorit rámmaeavttut. Čoahkkimiin Sámedikkiin leat oahpaheaddjit ohcalan buriid digitála čovdosiid gáiddusoahpahussii, sihke digitála oahpponeavvuid, muhto maid čovdosiid mat dahket vejolažžan ahte oahppit iešguđet skuvllain miehta riika sáhttet ovttasbargat. 

Lassin ohcanvuđot doarjjaortnegiidda áigu Sámediggi vuoruhit sámegielat oahpponeavvuid almmolaš háhkama. Áigumuš almmolaš háhkamiin lea oažžut eanet oahpponeavvolágideddjiid, ja ahte lágideaddjit sáhttet plánet buvttadeami guhkit perspektiivvas. Dat beavttálmahtášii oahpponeavvoráhkadeami.

· Sámediggi áigu joatkit gustovaš doaibmabijuiguin dego bargat departementii ovddidit ipmárdusa dárbbu lassáneami jahkásaš juolludeamis oahpponeavvoráhkadeapmái, láhčit dili ovdánahttimii ja ovttasbargui gaskkal oahpponeavvobuvttadeddjiid, ja vuoruhit ovdánahttima digitála oahpponeavvuin.
· Sámediggi vuosttažettiin vuoruha oahpponeavvoráhkadeami fágain main sámedikkis lea váldi mearridit oahppoplánaid.
· Sámediggi áigu láhčit dili dasa ahte ráhkaduvvojit eanet digitála oahpponeavvut alla kvalitehtain
· Sámediggi áigu justeret digitála oahpponeavvoráhkadeami doarjjamáksomeari hadde- ja gollolassáneami ektui
· Sámediggi áigu movttiidahttit ráhkadit eanet julev- ja lullisámegiel oahpponeavvuid
· lasihemiin máksomeriid ovdánahttimii ja jorgaleapmái 
· Sámediggi áigu árvvoštallat sámi resursaskuvllaid oktavuođas doaibmabijuid oahpponeavvoráhkadeapmái skuvllain. Dán barggu oktavuođas áigut, ovttas skuvllaiguin, árvvoštallat sullasaš ortnega go ovdalaš ortnet oahpaheddjiin lei vuoliduvvon lohkangeatnegasvuohta.
· Sámediggi áigu ráhkadit kvalitehtaeavttuid sámegielat oahpponeavvuid várás
· Sámediggi áigu váikkuhit ahte nationála áŋgireamit teknologiija siskkobealde, vuhtiiváldet sámi oahpahusa 
· Sámediggi áigu joatkit áŋgiruššat sámegielat oahpponeavvuid almmolaš háhkamiin



[bookmark: _Toc134102989][bookmark: _Toc139614494][bookmark: _Toc139620840]4.2 Gaskkusteami árvvoštallamat
Sámediggi oaidná ahte sámegielat oahpponeavvuid gaskkusteapmi  ja diehtojuohkin gáibida čielga ja diđolaš áŋgiruššama. Riikarevišuvdna (2019) ohcalii sierra gaskkustanstrategiija oahpponeavvuide, ja evaluerenraporta ,oahpponeavvoráhkadeami organiseremis,čujuhii ahte lea buoridanmunni oahpponeavvo gaskkusteamis geavaheddjiide.  

Sámediggeráđđi lea doaibmaplána reviderema oktavuođas deaivan skuvlajođiheddjiid ja oahpaheddjiid, ja sámi oahpponeavvobuvttadeddjiid. Cealkámušat sis čájehit dárbbu oahpponeavvoguovddážii, mas maid lea koordinerenovddasvástádus oahpponeavvosuorggi dárbbuin, ja beaktilin dahkat oahpponeavvoráhkadeami. Namuhuvvui ahte guovddážis berre leat bajitdási ovddasvástádus ovdánahttit sámegielat oahpponeavvuid kvalitehtaeavttuid, main máhttu ja gálggat leat dehálaš lahkaneapmi.

Sámedikki árvvoštallamiid vuođul lea buoridanvejolašvuohta earret eará čielggadit ovddasvástádusa gaskkal doarjjavuostáiváldis, Sámedikkis ja  Ovttas|Aktan|Aktesne. Dan olis lea Sámediggi, Ovttas|Aktan|Aktesne ja Lohkanguovddáš ásahan fágalaš bargojoavkku 2021:s mas lea mihttun buoridit ja nannet ovttasbarggu. Ovttasráđiid áigut bidjat johtui dárbbašlaš doaimmaid ávkin sámegielat oahpponeavvuid geavaheddjiide. Mii geahččat maid dárbbu časkit dán guokte oktii, Ovttas|Aktan|Aktesne ja oahpponeavvoguovddáža, dahje gávdnat eará buori čovdosa. Viidáset geahččat dárbbu ovdánahttit Sámedikki oahpponeavvoguovddáža organiserema. Ferte dahkkot árvvoštallan mo organiseret ja beaktilin dahkat Sámedikki oahpponeavvoguovddáža hálddašeami ja dan gullevašvuođa Ovttas|Aktan|Aktesne /Lohkanguovddážii. 

Ovttas|Aktan|Aktesne reaidu vásihuvvo váttisin geavahit, sáhttá leat váttis gávdnat oahpponeavvuid. Portála juogadanarena ja buvttadanreaidu geavahuvvo uhccán. Oahpaheaddjit eai hálit juogadit iežaset buvttadan oahpponeavvuid nuvttá. Sámediggi registrere maiddái duhtameahttunvuođa oahpponeavvuid luoikkaheami oktavuođas Ovttas.no bokte. Váldá menddo guhkes áiggi ovdalgo Sámedikki oahpponeavvoguovddáš doaimmaha diŋgomiid. Dasa lassin lea rahpanáiggi oahpponeavvodoaibmaguovddážis muddejuvvon.

Sámedikki árvvoštallamiid vuođul lea dárbu, ovttas Sámi allaskuvllain, ohcat buoridanvejolašvuođaid Ovttas|Aktan|Aktesne juogadanarenai nu ahte geavahuvvo eanet ja lea olámuttus skuvllaide. Oahpponeavvoguovddážis lea bajilgovva oahpponeavvuin ja dat lea deaŧalaš skuvllaide, oahpaheddjiide ja studeanttaide sámi oahpaheaddjioahpus. Sámi allaskuvla, lea odne, áidna gii fállá sámi oahpaheaddjeoahpu, danin lea lunddolaš ahte oahpponeavvoguovddáš lea lokaliserejuvvon lahka allaskuvlla. Sámediggi háliida nannet oahpponeavvoguovddáža. Lea dehálaš árvvoštallat Sámedikki oahpponeavvoguovddáža mandáhta ja organiserema sámi oahpponeavvoortnega evaluerema gávdnosiid vuođul. 

Go guoská sámegielat oahpponeavvuid gaskkusteapmái, de vástidit oahpaheaddjit ja geavaheaddjit ahte dat berre buoriduvvot. Oahpaheaddjit váillahit buoret diehtojuohkima lágádusaid/buvttadeddjiid bealis ođđa oahpponeavvuid birra. Ollugat háliidit nuvttá oahpponeavvogáhppálagaid skuvlii vai sii álkibut sáhttet árvvoštallat sisdoalu ja mearridit oastima dahje luoikkaheami.

Sámediggi lea fuolastuvvan go válbmejuvvon sámegielat oahpponeavvut eai doarvái bures gaskkustuvvo geavaheddjiide (skuvllaide). Evaluerenraporta (2021) čujuha ahte Sámedikki oahpponeavvodoarjja ii bija gáibádusaid doarjjaoažžuide/ lágádusaid vuovdalit oahpponeavvuid ja ahte lágádusain danin leat unnán movttiidandoaimmat oahpponeavvovuovdaleapmái. Sámedikki árvvoštallamiid vuođul lea dárbu doaibmabijuide mat buoridit diehtojuohkima sámegielat oahpponeavvuid birra. 

[bookmark: _Toc134102990][bookmark: _Toc139614495][bookmark: _Toc139620841]4.2.1 Doaibmabijut oahpponeavvuid gaskkusteamis
· Sámediggeráđđi áigu dán áigodagas árvvoštallat Sámedikki oahpponeavvoguovddáža  organiserema dainna mihttuin ahte čielggasin dahkat ovddasvástádusa oahpponeavvuid vuovdaleami ja diehtojuohkima ektui. 
· Sámediggi áigu bargat dan ala ahte Ovttas|Aktan|Aktesne almmuhanreaidu ja juogadanarena geavahuvvo eanet ja lea olámuttus skuvllaide. Lea ásahuvvon ovttasbargu gaskkal Sámi allaskuvlla ja sámedikki dán oktavuođas.
· Sámediggi áigu ovttas Ovttas|Aktan|Aktesne dahkat juogadanreaiddu bivnnuheabbon ja eanet áddehahttin oahpaheddjiide.
· Sámediggeráđđi áigu árvvoštallat lasihit njuolggodoarjaga Ovttas|Aktan|Aktesne, mii galgá adnot doarjjaortnegiin oahpaheddjiide iežas buvttaduvvon sámegielat oahpponeavvuide. Ovttas|Aktan|Aktesne lea ovddasvástádus kvalitehtasihkkarastit dáid oahpponeavvuid oahppoplána mielde. 
· Sámediggi áigu bidjat vuordámušaid oahpponeavvobuvttadeddjiide vuovdalit oahpponeavvuid. 

[bookmark: _Toc134102991][bookmark: _Toc139614496][bookmark: _Toc139620842]4.3 Árvvoštallamat ja doaibmabijut davviriikalaš ovttasbarggus
Rádjarasttideaddji skuvlaovttasbargu Sámis lea identifiseren dárbbu fáddávuđot oahpponevvui historjjá fágas vuođđoskuvladásis, vejolaš oktasaš davviriikalaš oahpponeavvoprošeaktan. Dán olis lea Norgga Sámediggi álggahan gulahallama Suoma Sámedikkiin, mii lea áidna sámediggi mii ieš buvttada oahpponeavvuid,  ovdánahttit dákkár oktasaš oahpponeavvu. 
Oahpponeavvodilli bihtán-, ubmi- ja nuortalaš sámegielas lea ráddjejuvvon ja daid ferte atnit muittus boahtteáiggis.
Sámediggi áigu joatkit doaibmabiju gustovaš doaibmaplánas ja áigu álggahit rádjarasttildeaddji fáddávuđot oahpponeavvoráhkadeami historjjá fágas
Doaibmabidju gustovaš doaibmaplánas Sámedikki dillekártema vuođul bihtánsámegielas, ubmisámegielas ja nuortalaš gielas Norgga bealde Sámis, árvvoštallat ráhkadit oahpponeavvuid rávesolbmuid várás. Dát bargu ii leat vuoruhuvvon biddjot johtui doaibmaplána vuosttaš áigodagas, váilevaš kapasitehta geažil.

[bookmark: _Toc134102992][bookmark: _Toc139614497][bookmark: _Toc139620843]4.4 Árvvoštallamat vuoigatvuohta sámegielat 
Gustovaš doaibmaplánas (2020-2023) lea Sámedikkis leamaš fokus dasa ahte vuoigatvuohta oahpahussii  sámegielas ja sámegillii galgá eanet go otná lágas, addit sámi ohppiide vuoigatvuođa sámi oahpponeavvuide.
Sámediggi lea áššis 07/21 Sámi vuoigatvuođat ođđa oahpahuslágas, čuovvulan dán ja cealkán čuovvovaččat: Sámediggi ii doarjjo láhkalávdegotti evttohusa ahte ii sihkkarastit sámegielat oahpponeavvuid lágas. Ođđa oahpahusláhka ferte sisttisdoallat mearrádusaid ahte visot oahpponeavvut dábálaččat galget leat gárvásat seammá áigái sihke girjegillii, ođđa dárogillii, davvisámegillii, julevsámegillii ja lullisámegillii.

[bookmark: _Toc134102993][bookmark: _Toc139614498][bookmark: _Toc139620844]4.5 Doaibmaplána 2020-2023 eará doaibmabijut  

Ráđđehus álggaha dássedit doaibmabijuid ja áŋgiruššamiid vuođđooahpahusa suorggis, main mihtut leat láhčit dili buriid rámmaeavttuide, buori sisdollui ja ovdáneapmái skuvllas. Ii leat automatihkka ahte nationála áŋgiruššamat mat maiddái váikkuhit sámegielat oahpponeavvoráhkadeapmái, identifiserejit ja luvvejit liige juolludemiid hástalusaide mat leat sámegielat oahpahusfálaldagain. Doaibmabidju gustovaš doaibmaplánas mii guoskkaha dán lea ain áigeguovdil. Sámediggi lea bargan – ja galgá joatkit bargat ahte sámegiella šaddá lunddolaš ja fátmmastuvvon oassi nationála ja regionála proseassain ja Sámedikki váikkuheapmi nanosmuvvá mearrádusproseassain (doaibmabidju gustovaš doaibmaplánas).

Odne gávdnojit oktanuppelohkái nationála guovddáža iešguđet oahpahusásahusaid vuollásažžan, mat Máhttodepartemeantta bargamušgohččuma vuođul galget ovddidit kvalitehta vuođđooahpahussii iešguđet fágasurggiin. 2020-2023 doaibmaplánas lea Sámediggi árvvoštallan lunddolažžan ahte oahpahusmateriálat mat leat nationála guovddážiin ovdánahttojuvvon jorgaluvvot ja heivehuvvojit sámegillii. Sámediggi bijai mihttun váikkuhit ahte nationála guovddážat ovdánahttet oahpponeavvuid ja oahpahusdahkosiid sámegillii, seamma go dárogillii (doaibmabidju gustovaš doaibmaplánas). Sámediggi ii leat prioriteren čuovvoleami dán doaibmabijus dássážii plánaáigodagas.

Dat lea stuora oassi mii ii leat gokčojuvvon oahpponeavvuin mánáide ja ohppiide geain lea dárbu erenoamáš heiveheapmái. Dárbbut dákkár oahpponeavvuide ja oahpahusresurssaide lea stuorámus gaskadásis joatkkaskuvlla dássái. Seammás vásiha Sámediggi oažžut unnit ohcamiid ovdánahttit sámegielat oahpponeavvuid mánáide ja nuoraide geain lea dárbu erenoamáš heiveheapmái, dat muosehuhttá. Gustovaš doaibmaplánas lea Sámediggi bidjan mihttun bargat dan ala ahte ráhkaduvvojit eanet oahpponeavvut daid mánáid ja nuoraid várás geat dárbbašit erenoamáš heiveheami (doaibmabidju doaibmaplánas). Sámedikki čuovvoleapmi dás lea leamaš bidjat gáibádusaid muhtun vuoruhemiide ahte fertejit sisttisdoallat ovtta dahje eanet erenoamášpedagogalaš komponeantta. Áigumuš lea viidudit válljenvári dákkár oahpponeavvuin, ja seammás loktet gelbbolašvuođa erenoamášpedagogihkka fáttás sámi oahpponeavvobuvttadeddjiin. Dát lea mielddisbuktán veahá lassáneami oahpponeavvuin ohppiide geain leat erenoamáš dárbbut heiveheapmái.

Sámedikki doaibmabidju álggahit gulahallama Statpedain ja Sámi erenoamášpedagogalaš doarjalusain/SEAD doaibmabijuid birra mat eanedit ulbmillaš sámi oahppanresurssaid daid mánáid várás geat dárbbašit erenoamáš heiveheami (doaibmabidju doaibmaplánas), lea ovddiduvvon čoahkkimis Statpedain. Sámediggi áigu čuovvulit dán viidáset barggus SEAD rollain ja mandáhtain, mii lea biddjon johtui 2022 čavčča. Sámediggi áigu dássedis čuovvoleami proseassas.

Sámediggi lea gustovaš doaibmaplánaš ovddidan dárbbu liige resursii vuođđooahpahusjuhkosii 
2020: s mii galgá koordineret Sámedikki ovddasvástádusa ja barggu oahpponeavvoráhkadeamis (doaibmabidju doaibmaplánas). 2022: s oaččui Sámediggi ođđa virgeresursa dán barggu koordineremii.

Viidásit lea Sámediggi oaidnán 2020:s dárbbu bidjat johtui evaluerema ja guorahallama Sámedikki organiseremis oahpponeavvobuvttadeamis ja oahpponeavvo ohcanvuđot doarjjaortnegis. Maiddái árvvoštallat mo nannet oahpponeavvoguovddáža, ja dieđuid sámegiel oahpponeavvuid ja iešguđet gaskkustanaktevrraid rolla. Evalueren lea čađahuvvon 2021:s ja lea ávkkálaš diehtovuođđu das mo árvvoštallat ođđasisorganiserema Sámedikki oahpponeavvoguovddážis.

Sámedikki vásáhus lea ahte oahpponeavvoráhkadeapmi lea gáibideaddji lágádusaide ja eará oahpponeavvobuvttadeddjiide, erenoamážit áigemeari dáfus. Oallut oahpponeavvoprošeavttat eai gárván válbmendáhtonii. Váilevašvuohta sámegielat oahpponeavvočálliin ja jorgaleddjiin dagaha oahpponeavvoovdáneami hirbmat hearkin. Sámedikkis lea leamaš mihttu gustovaš doaibmaplánas fuolahit čuovvoleami prošeavttain dainna áigumušain ahte stáhta ruđat hálddašuvvojit ulbmileappot ja beaktileappo. Sámediggi lea maid oanidan buvttadanáiggi eanemusat 3 jahkái, buohtastahttojuvvon  doaibmaplána áigumušain.

Čoahkkimiin Sámedikkiin leat lágádusat, oahpponeavvuid ráhkadanbirrasat ja čállit váillahan fierpmádaga ja bistevaš deaivvadansajiid oahpponeavvoráhkadeddjiid várás. Sámediggi lea ovttaoaivilis das ahte ovttasbargoarenaid ásaheapmi oahpponeavvoráhkadeddjiid várás lea ávkkálaš. Dáin arenain sáhttá maid fállat vásáhusaid lonuheami ja gealboloktema. Sámediggi deattuha gealboloktema sámi oahpponeavvuid ráhkadanbirrasiin, ja dan ahte álggahit ovttasbarggu doaimmaheddjiid gaskka geain lea iešguđetlágan gelbbolašvuohta. Sámedikkis ii leat leamaš vejolašvuohta vuoruhit doarvái bures ásahit dihto deaivvadanbáikki oahpponeavvoráhkadeddjiid ja vejolaš ráhkadeddjiid ja čálliid várás (doaibmabidju gustovaš doaibmaplánas). Sihke dát doaibmabidju, ja doaibmabidju oažžut johtui gealbudankurssaid ja/dahje oahpu oahpponeavvoráhkadeamis, oažžun dihtii eanet gelbbolaš oahpponeavvoráhkadeddjiid, ii leat leamaš vejolaš vuoruhit, covidpandemiija restrikšuvnnaid geažil. Bargu čuovvuluvvo ođđa doaibmaplánas, ovttasbarggus Sámi Allaskuvllain ja UH sektoriin.

Doaibmabijut bohtet čuovvuluvvot bušeahtain ovddusguvlui. Čađaheapmi doaibmabijuin lea sorjavaš Sámedikki ekonomalaš doaibmanvejolašvuođas. Oahpponeavvoráhkadeami bušeahttadárbbu meroštallan, ohcanvuđot doarjjaortnegii ja rámmašiehtadusaide 2023 ja 2024 ovddas čájehit árvvoštallojuvvon dárbbu sullii 31 millijovnna ruvdnui jahkásaččat. Dat čájeha dárbbu lasiheami ráđđehusa rámmajuolludeamis, jus Sámediggi galgá sáhttit čađahit doaibmabijuid nu mo plánejuvvon boahttevaš jagiid. 

[bookmark: _Toc134102994][bookmark: _Toc139614499][bookmark: _Toc139620845]5 Fokusguovllut 2020-2024
[bookmark: _Toc134102995]Oahpponeavvobuvttadeami doarjjaortnega mihttun lea ahte Sámediggi ráhkada oahpponeavvuid sámegielaide vuođđooahpahusa oahppoplánabuktosa mielde. 

Sámediggi lea jahkásaš vuoruhemiid dahkan fokusguovlluid vuođul gustovaš doaibmaplánas. Lassin dasa leat vuoruhan dieđihuvvon ja álggahuvvon ja válbmejuvvon oahpponeavvuid vuođul. 

Sámedikki vásáhus lea ahte stuora prošeavttain dávjá lea hástalus čađahemiin. Sihkkarastit ahte prošeavttat čađahuvvot áigut heivehit unnit prošeavttaide. 

Gustovaš doaibmaplánas lea okta áigumušain leamaš vuoruhit doarjaga revideret dáláš oahpponeavvuid ja fáddávuđot oahpponeavvuid. Sámediggi lea čuovvuleamis láhčán dasa ahte ođastit oahppoplánabuktosa dálaš ja álggahuvvon oahpponeavvuid, ja vuoruhan fáddávuđot oahpponeavvuid. 

Davvi-, julev- ja lullisámegiel guovlluid oahpaheaddjit leat ovddidan dárbbu sihke deaddiluvvon ja digitála oahpponeavvuide. Viidáset lea stuora dárbu eanet teavsttaide iešguđet šáŋŋeris sámegielfágii 1.- ja 2.giellan nuoraidskuvladásis ja joatkkaoahpahusas. 

Sámedikkis boahtá leat alla vuoruheapmi digitála oahpponeavvuin mat leat ráhkaduvvon oahpahuslága vuođul, IKT-čovdosiid universála hábmema lága vuođul, persovdnadiehtolága vuođul ja main lea Feide sisaloggendoaibma. Digitála oahpponeavvuin galgá leat eanet funkšunalitehta go dušše leat digitála hápmi prentejuvvon oahpponeavvus mas lea teakstalohkanvejolašvuohta.

Sámediggi lea gokčan 2020 fokusguovlluid, earret oahpponeavvuid ohppiide geat dárbbašit erenoamáš heiveheami. Dat sivas go eai leat boahtán ohcamat vuoruhemiide. Unnán ohcamiid geažil erenoamáš heivehuvvon oahpponeavvuide máŋggaid jagiid badjel, lea Sámediggi bidjan vuordámuša ovtta dahje eanet erenoamášpedagogalaš komponentii fágaidrasttildeaddji oahpponeavvuid vuoruheapmái 2021:s. 

Sámediggi lea gokčan eanaš fokusguovlluid 2021 ovddas.  Vuoruheamit mat eai leat gokčojuvvon leat oahpponeavvut lullisámegielas 1.giellan gaskadásis 10.jahkeceahkkái, ja julevsámegielas 2.giellan 8.-10.jahkeceahkkái. Ovdánahttin digitála lohkangirjjiid julevsámegielas nuoraidskuvladássái lea biddjon johtui. Váilevaš fágat evttohit vuoruhuvvot 2023:s. Erenoamášpedagogalaš oahpponeavvut, jietnagirjjit ja bagadallanmateriála eai álggahuvvon, váilevaš ohcamiid geažil. 

Eanaš 2022 fokusguovlluin leat gokčojuvvon, earret lullisámegiella 2.giellan sámegiella 2 joatkkaskuvladásis, julevsámegiella 2.giellan sámegiella 2 7.jahkeceahkkái, julev- ja davvisámegiella 2.giellan sámegiella 3 joatkkaskuvladásis ja erenoamášpedagogihkka prošeavttat. 

Meannuduvvon fokusguovlluin gustovaš doaibmaplánas 2023 ovddas, leat oahpponeavvut lullisámegielas 1.giellan joatkkaskuvla 2.jagi, davvisámegiella 1.giellan 1.-4. jahkeceahkkái, davvisámegiella 2.giellan sámegiella 4 joatkkaskuvla dásis álggahuvvon. Oahpponeavvut fágaidrasttideaddji fáttáid siskkobealde leat álggahuvvon, ja muhtimat leat válbmejuvvon. 

2023 stádabušeahtas lea evttohuvvon unnidit juolludeami sámegielat oahpponeavvuide 9 millijovnna ruvnnuin. Boađus unnideamis lea ahte Sámediggi bággejuvvo dušše vuoruhit oahpponeavvuid fágaide Sámedikkis lea váldi meannudit oahppoplánaid. Namalassii sámegielfágaide ja sierra sámi fágaide joatkkaoahpahusas. Servodatfága nuoraidskuvladásis ja servodatoahppu joatkkaoahpahusas buot golmma sámegillii, maid doaibmaplánat evttohit, eai boađe vuoruhuvvot.  Erenoamáš heivehuvvon oahpponeavvut giellaovdáneami siskkobealde vuoruhuvvot.

[bookmark: _Toc139614500][bookmark: _Toc139620846]5.1 Oahpponeavvut lullisámegillii:
2023

Sámegiella vuosttašgiellan 5.-7. Jahkecehkiide
Sámegiella nubbingiellan - sámegiella 2 10. Jahkeceahkkái
Sámegiella nubbingiellan - sámegiella 3 dássi 4 Jo1-Jo3

2024

Sámegiella vuosttašgiellan 8.-10. Jahkecehkiide
Sámegiella nubbingiellan - sámegiella 2 1.-4. Jahkecehkiide
Sámegiella nubbingiellan - sámegiella 3 dássi 5-6 Jo1-Jo3
[bookmark: _Toc134102996][bookmark: _Toc139614501][bookmark: _Toc139620847]
5.2 Oahpponeavvut julevsámegillii:
2023

Sámegiella vuosttašgiellan Jo1-Jo3
Sámegiella nubbingiellan - sámegiella 2 7. Jahkeceahkkái
Sámegiella nubbingiellan - sámegiella 3 dássi 4 Jo1-Jo3

2024

Sámegiella nubbingiellan - sámegiella 2 8.-10. Jahkecehkiide
Sámegiella nubbingiellan - sámegiella 3 dássi 5-6 Jo1-Jo3


5.3 Oahpponeavvut davvisámegillii:

2023

Sámegiella nubbingiellan - sámegiella 3 dássi 4 Jo1-Jo3
Sámi historjá ja servodat, Jo1-Jo3

2024

Sámegiella nubbingiellan - sámegiella 3 dássi 5-6 Jo1-Jo3
Sámi musihkka ja lávdi

[bookmark: _Toc134102998][bookmark: _Toc139614502][bookmark: _Toc139620848]5.4 Oahpponeavvut vuođđooahpahussii davvi-, julev- ja lullisámegielas čuovvovaš fágarasttideaddji fáttáin
2023

Árbevirolašmáhttu

Fágaidrasttideaddji oahpponeavvut galget sisttisdoallat ovtta dahje eanet komponeanttaid mat leat heivehuvvon ohppiide geat dárbbašit erenoamáš heiveheami.

[bookmark: _Toc134102999][bookmark: _Toc139614503][bookmark: _Toc139620849]5.5 Erenoamážit heivehuvvon oahpponeavvut davvi-, julev- ja lullisámegillii lassin dábálaš heiveheapmái
2023 og 2024

Skuvlajietnagirjjit sámegiel fágain, servodatfágas ja servodatmáhtus gaskadásis joatkkaoahpahussii
Álkeslohkangirjjit iešguđet ge dássái ja fágasurggiin
konkretiserenávdnasat

Erenoamáš heivehuvvon digitála oahpponeavvuide mielddisbuktá heiveheapmi lasi gustovaš universála hábmen gáibádusaide. 

[bookmark: _Toc134103000][bookmark: _Toc139614504][bookmark: _Toc139620850]5.6 Oahpponeavvut fágas sámegiella ohppiide geain lea mearkagiella 
2024

Sámegiella 1 dahje sámegiella 2 ohppiide geain lea mearkagiella, 1.-4.jahkeceahkkái
Prošeavttat olggobealde vuoruhuvvon fágasurggiid árvvoštallojuvvot vuođuštuvvon ja duođaštuvvon dárbbuid vuođul. 

Dárkkuhuvvo ahte vaikko Sámediggi lea vuoruhan oahpponeavvuid ovtta fágas máŋgga ceahkis/dássái, sáhttá ovddiduvvot ohcan osiide vuoruhuvvon fágas. Lea dehálaš ahte dahkko vuđolaš árvvoštallan prošeavtta viidodagas prošeavtta olmmošlaš resurssaid ektui, ja mii lea praktihkalaččat vejolaš čađahit golmma jagi siskkobealde. 

Sámediggi áigu boahtteáiggi vuoruhemiin leat rabas ovdánahttit oahpponeavvuid guovtti dahje eanet sámegielaide oktanaga. Dáinna lágiin sihkkarastit válbmemiid buot golmma sámegillii oktanaga ja vuhtiiváldit miehtasámi perspektiivva oahpponeavvus. Dákkár prošeakta ferte gáržžiduvvoma geažil guoskat ovtta ceahkkái dahje ovtta fáddái, vai ii šatta beare viiddis. 

















[bookmark: _Toc139614505][bookmark: _Toc139620851]Mielddus 1 - Sámedikki ruhtaduvvon oahpponeavvoprošeavttat mat leat jođus

[bookmark: _Toc139614506][bookmark: _Toc139620852]Mielddus 2 - Oahpponeavvut mat leat ilbman 2020-2022

[bookmark: Bookmark1]Jahkedieđáhus x Årsmelding

14
image2.emf
Oahpponeavvut mat  leat ilbman Læremidler utgitt fra 2020-2022.xlsx


image1.emf
Mielddus 1 Vedlegg  1 Sámedikki ruhtaduvvon oahpponeavvoprošeavttat mat leat jođus - Pågående læremiddelprosjekter støttet av Sametinget.pdf


image3.png




image4.emf
=

S
A
M
E
D
|
G
G
|










image5.png




image6.svg
                                                                                                                                                                                                                                                                                                                                                                                                                                                                                                                                                                                                                                                                        


image7.png




